
Wirt Ghawdex (imwagqqfa fl-1981)

’Il fuq minn tletin sena ta’ servizzg

lil Ghawdex u Kemmuna

kitba ta’ GIOVANNI N. ZAMMIT

Sa mis-snin Sebghin kien hemm attentat kontinwu
biex jitharsu s-siti stori¢i ta’ Ghawdex. Anton Spiteri
flimkien ma’ grupp ta’ zghazagh Ghawdxin riedu jgibu
ghall-attenzjoni ta’ kulhadd l-istat fqir li fih kienet tinsab
ic-Cittadella u xtaqu jaghmlu xi haga biex iharsu din il-
parti ta’ gziritna. Fil-bidu l-isem tas-So¢jeta’ kien “I1-Belt
il-Qadima” u l-ewwel progett taghhom kien ir-restawr
tal-kappella antika ta’ San Guzepp li kienet regghet
infethet ghall-pubbliku f1-1974. Ix-xoghol kien sar taht
it-tmexxija ta’ Fr. Tony Mercieca u kienet twahhlet plakka
biex tfakkar dan l-avveniment. Xoghol ichor kien jinkludi
t-tindif tal-Arlogg il-Qadim tal-Kastell, it-tnehhija tal-
haxix hazin minn mal-hitan tac-Cittadella u tindif iehor
fuq il-kanuni tal-habs l-antik.

Iktar ’1 quddiem is-Soc¢jeta hasset il-htiega 1i titfa’
I-harsa taghha fuq Ghawdex u Kemmuna ingenerali u
dan kien gie de¢iz waqt il-laqgha tas-6 ta’ Lulju 1981
meta 1-Ghaqda biddlet isimha ghal dak tal-lum - Wirt
Ghawdex.

Biex jizdied I-interess fl-ambjent u l-wirt kulturali bdiet
tohrog Newsletter bl-isem ta’ Wirt Missirijietna li iktar

tard inbidel ghal GWL, 1i tfisser ‘Ghawdex’ fl-ilsien
Puniku. Tfassal I-Istatut u kien gie deciz 1i I-ghanijiet
ewlenin tas-Socjeta kellhom ikunu biex jitqajjem interess
fl-gharfien tal-Patrimonju taghna fost il-poplu kollu u
biex nibzghu ghall-wirt naturali, arkeologiku, storiku u
antropologiku ta’ Ghawdex u Kemmuna. Dawn I-ghanijiet
ma tbiddlu qatt u s-So¢jeta ged taghmel minn kollox biex
tarahom isehhu.

L-ewwel bicca xoghol 1i dahlet ghaliha Wirt Ghawdex
kienet li tighor lista u taghmel rapport dwar dawk is-siti
stori¢i f’pajjizna li kellhom bzonn l-attenzjoni immedjata
ta’ restawr u tgharraf bihom lill-awtoritajiet kon¢ernati.
Il-lista kienet tinkludi t-Torrijiet ta’ Mgarr ix-Xini, ta’
Kemmuna, ta’ Cardona, u tad-Dwejra, il-Kappella ta’
Santa Ce¢ilja, diversi funtani madwar Ghawdex, Dar
il-Lunzjata u bnadi ohra. Illum il-gurnata, dawn jinsabu
fi stat tajjeb u l-pubbliku jista’ jzurhom liberament waqt
li Dar il-Lunzjata qed isservi bhala 1-Headquarters ta’
Wirt Ghawdex.

Is-So¢jeta ghenet ukoll biex jitwaqgaf Muzew tal-
Folklor fi¢-Cittadella billi rregalat hafna apparat tas-sajd li
kien ta’ missier wiehed mill-Fundaturi tas-Soéjeta’, Anton
Spiteri. Matul is-snin Wirt Ghawdex kienet strumentali
wkoll biex jigu mharsa diversi aspetti tal-wirt Ghawdxi
billi dahlet fi ftehim ma’ diversi kumitati tal-Gvern biex
Jjirrestawraw bosta nhawi u wara jinfethu ghall-pubbliku;
jorganizzaw lectures; izuru l-iskejjel u jkellmu lill-
istudenti; johorgu Press Releases u hwejjeg ohra.

Bi ftehim mal-Gvern, fil-prezent Wirt Ghawdex ged
tiehu hsieb il-Porvlista fic-Cittadella u I-batterija ta’ taht,
ix-xelters ta’zmien it-Tieni Gwerra u s-Silos tal-qamh,
it-Torri ta’ Mgarr ix-Xini u -Kappella ta’ Santa Cec¢ilja.
Wara li gew irrestawrati, huma l-voluntiera li jifthu u
jiehdu hsieb dawn is-siti. Eluf ta’ vizitaturi, Ghawdxin,
Maltin u turisti jzuruhom kull sena u b’hekk jissokta
jitkabbar I-interess fil-wirt taghna. Bil-ghajnuna tal-Gozo
Channel, Wirt Ghawdex ged jirrestawra wkoll l-unika
dghajsa tal-Latini 1i ghadha tezisti v li °1 quddiem tkun
ghall-wiri fiz-Zewwieqa.

Wirt Ghawdex ged tkun ukoll ta’ ghajnuna lill-
istudenti tas-6th Form fil-‘projects’ taghhom tas-Systems
of Knowledge. Ta’ kull sena tistieden grupp ta’ studenti
biex jaghmlu esperjenza maghha biili jaghmlu xi xoghol
volontarju f’diversi progetti li tkun ghaddejja bihom

is-Soc¢jeta. Hafna drabi din tkun l-ewwel esperjenza

ghal dawn l-istudenti li jinvolvu ruhhom f’xi xoghol ta’
volontarjat u manutenzjoni f’siti stori¢i. Mhux darba u
tnejn li dawn l-istudenti jithajru jidhlu membri u jibqghu
attivi.

Bla ebda dubju s-suc¢éess kollu li tikseb Wirt Ghawdex
tafu ghall-ghajnuna kontinwa 1i tiréievi mill-Ministeru
ghal Ghawdex u minn diversi sponsors bhal Gozo
Channel, 11-Baron Group u ghotjiet i tiréievi minn
benefatturi bhal Rotary Group Gozo, Cittadini privati,
attivitajiet ta’ fund raising, bejgh ta’ pubblikazzjonijiet
u minn ghadd ta’ voluntieri li jaghtu s-sehem taghhom.

65, Ta' Said Street Nadur, Gozo

Il-website tas-so¢jeta hija: www.wirtghawdex.org u din
hija mezz biex wiched ikun jista’ jaghmel kuntatt ma’ Wirt
Ghawdex minn kullimkien. Kull min hu interessat 1i jsir
jaf iktar dwar din 1-Ghaqda u x-xoghol li twettaq jista’
jzur il-website taghna inkella jiktbilna f’dan l-indirizz
elettroniku i gej: info@wirtghawdex.org.

Mhemmx ghalfejn nghidu dawk kollha li jixtiequ
jghinu fix-xoghol li taghmel Wirt Ghawdex, anke l-icken
kontribuzzjoni huma milqugha bil-ferh; huwa ferm
apprezzat is-sehem ta’ kull min ihoss li jista’ jghin biex
inkomplu nibzghu ghall-Patrimonju taghna.

ndersaliba@gmail.com

LUMEN CHRISTI BOOKSHOP

Triq Fortunato Mizzi, Victoria. Tel: 21560496/7
Fil-ghodu biss: 8.30am - 12.30pm

Skont ta’ 10% fuq kotba ta’
qari tajjeb ghat-tfal... is-sena kollha:




